
Mariñeiros
Ruta do faro. Senda Solidaria

   onstruído no pri-
meiro tercio do 

século pasado, a 27 
metros sobre o nivel 
do mar e un alcance 
luminoso actual de 
vinte millas, o Faro 
de Lariño non puido 
evitar no ano 1966 o 
naufraxio da fragata 
Ariete, fronte os cons 
de punta Insua. Foi  
baixo a súa luz e gra-

C

zas daquela ao valeroso comportamento 
dos veciños no salvamento da tripulación, 
como gañou a xente para o concello de 
Carnota a distinción de Moi Humanitario 
que loce o seu escudo. 
Aquí especialmente a solidaridade faise 
motivo de orgullo. Entre Lariño e Portocu-
belo son cinco os quilómetros bautizados 
como Senda Solidaria, continuación da 
anterior Ruta do Faro. Por eles podemos 

seguir hoxe as pegadas daquel novo 
esforzo colectivo e desinteresado 
que deixou a marea humana de vo-
luntarios contra a marea negra do 
Prestige. 
Deste xeito a súa memoria segue 
acendéndose cada día como estes 
faros atlánticos de vocación fisterrá: 
coa cor dos últimos solpores de Eu-
ropa.

